
ТАЪЛИМ ЖАРАЁНИДА ИТЕРФАОЛ УСУЛЛАРИДАН ФОЙДАЛАНИШ
Ҳозирги кунда таълим жараёнида интерактив методлар, инновацион технологиялар, педагогик ва ахборот технологияларини қўллашга бўлган эътибор кундан-кунга кучайиб бормоқда. Бунинг сабабларидан бири шу вақтгача анъанавий таълимда ўқувчилар фақат тайёр билимларни эгаллашга ўргатилган бўлса, замонавий технологиялар улар эгаллаётган билимларни ўзлари қидириб топишларига, мустақил ўрганиб, таҳлил қилишларига, ҳатто хулосаларни ҳам ўзлари келтириб чиқишларига ўргатади. Ўқитувчи бу жараёнда шахснинг ривожланиши, шаклланиши ва билим олиш орқали тарбияланишига шароит яратади ва шу билан бирга бошқарувчилик ва йўналтирувчилик вазифасини бажаради. Хозирги замон ёшлари аклий камолотининг ривожланиб бораётганлиги, уларниниг илм ўрганишга чанқоқлиги, мустақил фикрлаши ижодий изланишлари, янгиликлар ва кашфиётларга нисбатан чексиз қизиқиши ва таълим мазмунига талабчанлиги, ўқитувчининг ўз устида ишлашга, малакасини ошириб боришга ва онгини янада ривожлантиришига, таълим тизимидаги барча янгиликлардан бохабар булиб бориши кераклигига асосий мотив бўлиб хизмат килади. Сўнги йилларда педагогика фанига, таьлим тизимига шиддат билан кириб келаётган янги педагогик технологиялар, инновациялар, янги - янги педагогик - психологик тушунчалар, интерфаол методларини таълим берувчи томонидан ўзлаштирилиб кўлланиб борилиши, таълим мазмунини тубдан ўзгартириб юборади десак муболаға бўлмайди. Замонавий ўқитувчи дарсда  "актёр" эмас, " режиссёр" бўлиши кераклигини англаши лозим. У ўз ўқувчи ва талабаларини фанга ижодкорлик нуқтаи-назари билан карашларини ташкил этиши, уларда изланувчанлик хусусиятларини шакллантириши ва албатта янги педагогик технологиялар усулларидан фойдаланган холда дарсни ташкил этиши керак бўлади. Буниниг учун эса у бир неча янгича таълим усулларини яхши билиши лозим. Шу ерда президентимиз Ислом Каримовнинг " Биз ўғил-кизларимизни ўзларини англашга, мустақил, онгли фикрлашга, уларнинг тафаккурида бўшлиқ вужудга келишига йўл қўймаслигимиз лозим" деган сўзларини мисол қилиб келтирган холда мактаб ўқувчиси, касб-хунар коллежлари, академик лицей талабаларининг нутқ бойлигини оширишимиз, уларниниг дунёвий-диний илмлардан қай даражада хабардорлигини аниқлашимиз керак булади. 
Энг асосийси, интерфаол методлар ортикча рухий ва жисмоний куч сарфламай, киска вакт ичида юксак натижаларга эришиш максадини назарда тутади. Дарс мобайнида маълум назарий билимларни ўқувчига етказиш, унда айрим фаолият юзасидан кўникма ва малака ҳосил қилиш, маънавий сифатларни шакллантириш, ўқувчи билимини назорат килиш хамда бахолаш ўқитувчидан юксак махорат ва тезкорлик талаб этади.

Бу борада ўқитувчи дарсларда фойдаланиши мумкин булган айрим педагогик воситалар: фокус саволлар - бунда ўқувчининг берган саволига қараб, унинг фикрлаш даражасини аниқлаш мумкин. Ўкитувчи алътернатив, яьни ўқувчини фаолликка чорловчи саволлар оркали синфда ижодкорлик, изланувчанлик, қиёслаш, ўхшашлик ва фарқни топиш сингари ҳусусиятларни ривожлантирувчи муҳитни яратади. Саволлар бериш билан биргаликда ўқувчиларга фикрлашга мажбур қилувчи саволлар тузиш кобилиятини жам шакллантириб боради. Интерфаол метод ва усулларини санаб ўтамиз : ақлий ҳужум, кластерлар, мустақил хат, диаграмма Венна, ҳаракатли маъруза, "биламан, билишни истайман, билиб олдим", инсерт, баҳс-мунозара, синквейн, қадрият тизими, дебат, хамкорликда изланиш, аргументланган эссе ва бошқалар.

Бу усуллар асосан босқичларга ажратилган  дарс жараёнида қўллунилади ( чакирув, англаш, фикрлаш)  ва ҳар бирида ўқитувчи ўқувчиларга тегишли топшириқлар беради. Бу методлар ва усуллар ўқувчида коммуникатив қобилятнинг ўсишига, ўқувчилар орасида хиссий алоқа ўрнатишга, муаммоли вазиятлар ечимига, гуруҳда ишлашни, ўзгаларнинг фикрини тинглай олишни ва ўз фикрини мустақил баён этишни ўргатибгина қолмасдан, унда ўзига ишонч, билимига таяна олиш, қизиқишларининг кучайишига, кенг фикрлашга олиб келади.

Давлатимиз президенти И.А. Каримовнинг " Хар қайси инсонда муайян даражада интелектуал салохият мавжуд. Агар шу ички қувватнинг тўлиқ юзага чиқиши учун зарур булган барча зарур шарт- шароитлар яратилса, тафаккур ҳар хил қотиб қолган эски тушунча ва ақидалардан халос бўлади ва ҳар қайси инсон Аллох таоло ато этган ноёб қобилят ва истеъдодни аввало ўзи учун, оиласи, миллати ва халқининг, давлатининг фаровонлиги, баҳт саодати, манфаати учун тўлик бахшида этса, бундай жамият шу қадар тўлик тараккиётга эришадики, унинг суръат ва самарасини ҳатто тасаввур этиш хам осон эмас. " Бу сузларни шунчаки ёд этмадим, чунки ёшларимизни маънавий баркамол, аклий салохияти юкори, мустақил ва эркин фикрловчи, ижодкор бўлиб шаклланишида шунчаки педагогик инновацияларни қўллаш, интегратив жараёнга асосланиш, итерфаол методларни  фойдаланиш камлик қилади. 
Ҳозирги давр талабидан келиб чиққан холда биз талабала ёшлар ўз-ўзимизни тарбиялай оладиган,  ўзимиз мустақил изланиб, билимлар эгаллайдиган даражага чикишимиз лозим.  

